
Nagħti l-kunsens tiegħi.

(L.S.) GEORGE VELLA
President

3 ta’ Awwissu, 2021

ATT Nru LVI tal-2021

ATT sabiex jemenda l-Att dwar il-Pulizija, Kap. 164.

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ liġi b’dan
li ġej:-

Titolu fil-qosor 
u bidu fis-seħħ. 

Kap. 164.

1. (1) It-titolu fil-qosor ta’ dan l-Att huwa l-Att tal-2021 li
jemenda l-Att dwar il-Pulizija u dan l-Att għandu jinqara u jinftiehem
ħaġa waħda mal-Att dwar il-Pulizija, hawnhekk iżjed ’il quddiem
imsejjaħ "l-Att prinċipali".

(2)  Dan l-Att għandu jidħol fis-seħħ f’dik id-data li l-Ministru
responsabbli għall-intern jista’ b'avviż fil-Gazzetta jistabbilixxi, u dati
differenti jistgħu jiġu hekk stabbiliti għal dispożizzjonijiet differenti
jew għanijiet differenti ta’ dan l-Att.

Sostituzzjoni 
tal-artikolu 11 
tal-Att 
prinċipali.

2. L-artikolu 11 tal-Att prinċipali għandu jiġi sostitwit bl-
artikolu ġdid li ġej:

"11. (1) Kull uffiċjal tal-pulizija għandu jitqies li jkun
uffiċjal tal-pulizija fil-ħinijiet kollha u għandu jiddedika ħinu
kollu għas-servizz tal-Korp u m’għandux jagħmel xi xogħol
ieħor, kemm-il darba ma jkunx inkiseb permess bil-quddiem u
bil-miktub.

VERŻJONI ELETTRONIKA



A 1378

(2) Kull uffiċjal tal-pulizija għandu f’każ ta’ negozju jew
impjieg li jkun barra mid-dmirijiet uffiċjali tiegħu, jitlob bil-
miktub lis-Segretarju Permanenti tal-Ministeru responsabbli
mill-Korp u wara din it-talba s-Segretarju Permanenti għandu
jinforma lill-Kummissarju jekk tali talba tkunx intlaqgħet jew
ġiet rifjutata.".

Emenda tal-
artikolu 103 tal-
Att prinċipali. 

3.  Il-paragrafu (a) tas-subartikolu (1) tal-artikolu 103 tal-Att
prinċipali għandu jiġi sostitwit b’dan li ġej:

"(a) meta jew wara li jagħlaq l-età ta’ erbgħa u sittin (64)
sena, jew jekk ikun għalaq ħamsa u għoxrin (25) sena servizz fil-
Korp:

Iżda kull meta uffiċjal tal-pulizija li jkun diġà ottjena l-
ħlas ta’ pensjoni sħiħa jerġa’ jingħaqad bħala membru tal-Korp,
huwa għandu jservi bħala membru għal perjodu ta’ mhux inqas
minn sentejn (2) sabiex il-pensjoni tiegħu tiġi aġġustata.".

Dispożiz-
zjonijiet 
transitorji. 
Att Nru LVI tal-
2021.

4. Dan l-Att ma għandux japplika fir-rigward ta’ membru fil-
Korp li kien parti mill-Korp qabel l-implimentazzjoni tal-Att tal-2021
li jemenda l-Att dwar il-Pulizija.

Mgħoddi mill-Kamra tad-Deputati fis-Seduta Nru 489 tal-14 ta’
Lulju, 2021.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

